
IPUIN

1. SARIA
“KANGURO TXIKIA”

Iker Orzaiz Íñiguez
Amaiur Ikastola

Bazen behin kanguru bat saltatzen ez zuena. 
Eskolako lagunek barre egiten zioten.

— Kanguru txikiak ez daki salto egiten	

1. ETA 2. MAILAK

Kanguru txikia triste zegoen eta bere amak 
zapatila pare bat oparitu zion.

—Zapatila magikoak dira. Nahi duzun 
tokiraino egingo duzu salto – esan zion amak.

Zapatila magikoekin salto izugarriak eman 
zituen kanguruak. Auto baten gainetik, tren 
baten gainetik eta etxe baten gainetik ere bai. 
Baina lagunek esan zioten altuago saltatzeko. 
Orduan ilargiraino saltatu zuen. 

Indarra hartu eta… Bat, bi eta hiru! Ilargia 
hatz puntekin ukitu zuen.

Lurrera erori zenean, min handia hartu zuen 
eta zapatilak apurtu zituen. 

“Ene! Zer egingo dut orain? Pentsatu zuen. 
Orduan, amak esan zion: “Lasai, txiki, 
zapatilak ez ziren magikoak. Zapatila 
arruntak ziren. Nahi duzun bezain gora egin 
dezakezu salto.

Ordutik kanguru txikia zoriontsu izan zen.

2. SARIA
“SORGIÑAREN ERRATZA”

Nerea Orozko Amatriain
Amaiur ikastola

Bazen behin Surgilda izeneko sorgin bihurri 
bat. Beti gaiztakerien bat asmatzen zuen, 
herriko jendeak nazkatuak zeuden bere 
maltzurkeriekin.

Egun batean, bere erratzarekin zerua 
zeharkatzen zegoela, erratza gelditu eta 
Surgilda erortzen hasi zen. Oihanaren erdian 
ipurdiz erori zen eta erratza puskatuta 
zegoela konturatu zen.

— Erratza nazkagarria! Esan zuen umore 
txarrez.

Oso haserre zegoenez, bere barita 
magikoarekin maltzurkeriak egiten hasi zen: 
igelari bost begi jarri zizkion, ehunzango bati 
hiru oin utzi zizkion. Hortik suge bat pasa 
zen:

— Kaixo sorgina, zer ari zara?

— Zuri zer inporta zaizu suge itxusia! Erratza 
puskatu zait eta oso haserre nago, zoaz 
hemendik!

Nerea Orozko Amatriain

Sugea beldurtuta arrastaka joan zen. Surgilda 
negarrez hasi zen. 

Beranduago, lehoi iletsu bat pasa zen, 
sorginarengana hurbildu eta esan zion:

— Kaixo, zer ari zara egiten gure oihanean? 
Laguntza behar al duzu?

— Ez dut laguntzarik behar! Erratza puskatu 
zait eta orain ezin naiz etxera bueltatu!

— Lasai, ni oihanaren erregea naiz eta 
lagundu ahal dizut. Nire ile luzearekin eta 
jirafak bere lepo luzearekin hartutako adar 
batekin erratza berri bat egin dezakegu. 

Surgilda, lehoia entzutean, harrituta gelditu 
zen eta negar egiteari utzi zuen. Makila 
berriarekin eta lehoiaren ilearekin erratz 
berri bat egin zuten. 

Oso pozik jarri zen baina ere lotsatuta 
zegoen. 

— Eskerrik asko lagunok, zuei esker erratz 
berri bat daukat. Sentitzen dut egindako 
gaiztakeriak, ez ditut gehiago egingo. 

Barita hartu eta dena zegoen bezala utzi 
zuen, erratzan igo eta bere lagunei agur esan 
zien. Herrira itzuli eta jendeari barkamena 
eskatu zion, konjuruak desegin zituen eta 
ospatzeko festa handi bat egin zuten herriko 
plazan. 

Surgilda sorgin alai bat bilakatu zen. 

